Ajudam-nos !

« E ben! ¢a diguec le bordassier a Pierron, le vielh pastor,

abans que la velhada se finisca, deurias plan nos dire un
d’aquelis contes d’autris cops qu’és un dels darriéris a conéguer e
que tomban pauc a pauc malaurosament dins le potz del
desbrembiér.
Les que fan véi son polits, disi pas non, amusants e plasents,
meés cal pas fér fasti, al contrari, de las istorias que se contavan
bel temps a; éran autra causa que las de vei, avian loras
qualitats, fasian rire sovent, plorar qualques cops e totas o pauc
se’n manca, se passavan al temps ont las fadas ajudavan las
bravas gents, ont las breishas las tracassavan per dolentisa, ont
tanbes las beéstias parlavan e sapian reconéguer un servici
rendut. Aquelas istorias d’'un cop era donavan leigcons dont ara se
poiria fér grand profit. Sirid domatge que se perdéssen. Aquo dit,
Pierron, tira-nos quicom de polit de tas biacas, t'escotam.
—Voli plan, mestre, diguéc Pierron e, per vos acontentar, es un
conte del temps passat, del temps ont las béstias parlavan que
vos vau dire anéit, coma m’ac demandatz :

Dempéi que s’éra aveusada, la Francon trimava dur per noirir sa
petita familha ; fasia faisses pendent l'ivern, I'estiu se logava al
temps de la segada e dalhava coma un Ome; a la sason
ramassava fragas, fragostas, colindrons, amoras, avajons
gu’anava vendre a la vila vesina. Finisquéc per despassar sas
forcas e tombéc malauta. Les mainatges bramavan de talent.
Margarida, I'ainada, qu’avia a penas dotze ans, mes qu’éra deja
valenta e eiberida, se penséc qu’éra de son dever de remplacar
sa maire e d’ensa(t)jar de ganhar le pan de l'ostal. Tanbés, sense
dire res a digus, se caucéc dels esclops, se coféc de la capeta e
partisquéc a la vila vesina pensant poder i ganhar qualques
souses.

« Ai bona volentat, ¢ca disia tot en marchant, farai ¢é que poirai,
som pas pro forta per fér ruscadas coma mama, meés poirai totjorn
coéser un pauc, féer una sabonada, lavar la vaishéla, fer
comissions, farai ¢0 que me comandaran, de bon cor e amb
plaser. Voli pas qu’una causa : ganhar de qué crompar pan per
l'ostal. »

Pendent que caminava, vegec al miéi del camin tres grapauds
qu’avian l'aire plan malauts : I'un arrossegava una pata tota torta
e esclafada, l'autre avia le ventre tot escaraunhat, le tresen



remudava amb pena, Om vesia que patissian. Mainatges avian
devut se n‘amusar.

« Grapauds, diguec Margarida, étz plan Iéds e plan farnosis e vos
tustar m’agrada pas plan; més me fasetz pietat, vos podi pas
deishar atal, siriatz escrasats al prumier moment. »

Alavetz les ramasséc e les portec dins le valat e tot dogament les
metéc plan a l'abric sus l'érba. Avia a penas finit que les
grapauds, de cop garits, se meteguen a trotar: anguéguen,
venguéguen e cada cop que tornavan, portavan dins la boca las
pus polidas violetas que podian trobar. Leu n’i agec un pieldc
qu’embaumava ; les grapauds ne fasquéguen tres boquets polidis
e plan adobats ; les doneguen a la drolla e i digueguen : « As pas
avut fasti de nosaus qu’ém léds e farnosis : en reconeishenca te
donam nostre bon gost. Soven-te’'n, migota. »

Margadida les remerciec e continuéc le camin, les braces cargats
dels tres boquets.

Son atencion fusquéc, pauc apres, atirada per piulets e
bataments d’alas : éra una agaga qu’un gat venia d’atrapar e que
se dispausava a manjar. « Agaga, diguec Margadida, es
barjacaira e panaira; quand cantas es pas polit a ausir meés
caquela, te podi pas deishar tuar per aquel gat qu’es trop grand e
trop fort per que te pescas defendre. »

Ramassec wuna branca e fasquéc paur al gat que
partisquéc.Tanléu salvada, I'agaca se voludec, remetéc d’un cop
de béc las plumas en plaga e, tot en jacassant, volec pr'aci prala,
ramassec f(u)elhas secas, petitas brancas, brins, les trabalhéc
amb le béc, les viréc, les revirec e léu portéc al pé de la drolla tres
petitis paniérs, laugeérs, polits, tot a féit plasents a veire, que venia
de trecar.

« Migota, i diguéc, as avut pietat de jo que trobas praquod
barjarcaira e panaira. Per te provar ma reconeishenga, te doni la
miu rapiditat al trabalh. Soven-te’n. » E I'agaca s’envoléc.

Margadida adobec las violetas dins le panier e se tornéc metre en
camin. Arribéc davant una formiliera ont se passava un grand
tralala : una tataranha era tombada e, autanléu totas las formigas
eran vengudas a la corsa; e totas amassas atacavan I'aranha
que se defendia amb rabia.



« Aranha, diguéc la drolla, és una gormanda, una manjaira de
moscas e de parpalhols, la polida tela que fas es maishanta
sense n‘aver l'aire e qui s’i agafa non se’n pot tirar. Te salvarai
quand méma e te rendrai la libertat, aqud per te donar le bon
exemple e t‘ensenhar a respectar a I'avenir la vida dels autris. »

Tanléu dit, tanleu féit. Margadida caca las formigas e la tataranha,
liura, monta le long d’'una rominguéra, langa un fiél, s’i penja,
adoba la tela, vira, revira, tissa, broda e dins pauc de temps, avia
féit ribans claris, fins, mirgalhats de colors tan polidas que I'élh
n'éra charmat. « Migota, ¢ca diguéc, as avut pietat de jo, que
pasmens trobas dolenta. Per te provar ma reconeishenca, siras
coma jo adreita al trabalh. Soven-te’'n ! »

Plan contenta, Margadida estaquec les ribans als paniérs amb
polidis noséls e partisquec. Arribéc enfins a la vila e agéc léu féit
de vendre les paniérs que tot le mond trobéc polits. Se’n tornéc al
pus vite a 'ostal amb souses dins la pocha e un pan de cinc liuras
dijos le brag.

Maginatz se sa maire e les sius fraires e sorres fusquéguen
contents de la veire e estonats en ausint ¢o que i éra arribat. Les
souses fusquéguen léu despensats e, de novel, la fam dintréc
dins l'ostal.

Margadida se tornéc metre en camin. Més aqueste cop, trobéc
pas grapauds per fér boquets, agagas per tregcar paniérs, ni
tataranhas per tissar rubans. Las que vesia trabalhavan a lors
afers e s’‘ocupavan pas dela. Margadida ne’n fosquéc tota
atrapada e se metéc a reflechir: « Som pas valenta, coma
pensava, ¢a diguec, pusque atendi ajuda dels autris. Vau
ensa(t)jar de fér tota sola ¢6 que m’an ensenhat I'autre jorn. »

D’eféit ramassa flors, cérca e troba léu tot ¢o que i cal e pauc a
pauc boquets, paniérs, ribans néishen de sos dits.

Se sovenguec alavetz de ¢0 que i avian dit les grapauds, I'agaca
e la tataranha dont avia avut pietat, e comprenguec le present
que cadun li avia féit : gracias a elis, sabia trabalhar aisidament,
plan e amb gost, talas éran las qualitats qu’avia recebudas. Ara
podia ganhar sa vida e ajudar sa maire. Maginatz s’éra contenta.

Arribada a la vila, vendéc les paniérs e las flors a un marchand
que les trobéc tan polits que i fasquéc la comanda de n'’i portar
autant cada setmana. Co que fasquéc e per avanga i crompéc



totis les petitis paniérs que poiria fér : servian a metre flors o fruta
o bonbons e eran tan polits que tot le mond ne volia.

Dempeéi aquel moment, Margadida fusquéc pas sense trabalh,
meés coma éra adreita e pas fenhanta, tot en amusant sos petitis
fraires e sorres, trabalhava e de sos dits valents sortissian de
polidas causas.

Amb l'argent que ganhava, l'ostal, ara, mancava pas de res, la
maire agec las potingas qu’i calia e fosquéc leu garida. Le
product del trabalh de Frangon e de Margadida permetéc a tot
I'ostalot de viure. Es al cor pietadds de la drolla que tot aquod éra
devut !

Tric trac

Mon conte es acabat.

Jaquet Porfi, APA,1927, p.29



